
Uppskot 
til 
kunngerð um hjálparráð

Við heimild í § 18 b, stk. 7 í lov for Færøerne om offentlig forsorg, jfr. lovbekendtgørelse nr. 100 af 2. marts 1988 om offentlig forsorg, sum seinast broytt við løgtingslóg nr. 66 frá 25. mai 2009, verður ásett:

Kapittul 1
Hjálparráð

§ 1. Stuðul til hjálparráð verður veittur til persónar við virkistarni orsakað av likamligum ella sálarligum breki ella varandi sjúku, um hesi:

1) eru neyðug, fyri vera í arbeiði,

2) munandi bøta um sjúkuna/brekið, ella

3) munandi lætta um gerandisdagin í heiminum.

Stk. 2. Við brek og varandi sjúku er at skilja, at útlit ikki eru til, at heilsuviðurskiftini fara at betrast, og tað tí framyvir fer at vera varandi tørvur á at bøta um sjúkuna/brekið.
§ 2. Almannastovan ger yvirlit yvir, hvørji hjálparráð stuðul verður veittur til.

Kapittul 2

Vanligar treytir

§ 3. Stuðul verður veittur til bíligasta nøktandi hjálparráðið.

§ 4. Hjálparráð, ið brúkari hevur útvegað sær, áðrenn umsókn er játtað, koma ikki undir ásetingarnar í hesi kunngerð.

§ 5. Stuðul til hjálparráð, ið kunnu endurnýtast, eru hjálpartól, ið verða veitt sum lán. 

Stk. 2. Brúkari av lántum hjálpartólum hevur skyldu til at fara væl um tey, og at lata hesi aftur til Hjálpartólamiðstøðina, tá ið hesi ikki verða brúkt longur.

Stk. 3. Stuðul til hjálparráð annars verður veittur sum stak ella framhaldandi stuðul til keyp av hjálparráði, ið verður at meta sum ogn hjá viðkomandi. 

§ 6. Stuðul verður ikki veittur til vanligt innbúgv ella brúkslutir, sum verða framleiddir og seldir í handlum til vanliga nýtslu hjá fólki. 

§ 7. Stuðul til hjálparráð verður bert veittur, um hjálparráðið verður mett neyðugt og er heilsuliga væl grundað.

Stk. 2. Frágreiðing frá viðkomandi serlækna er støðið undir metingini hjá Almannastovuni sbrt. stk. 1. 

Stk. 3. Almannastovan kann tó taka avgerð um at útvega frágreiðing frá øðrum viðkomandi fakfólki enn serlækna, tá ið talan er um aldurstreytaði brek ella smærri hjálpartól í heiminum. 

§ 8. Stuðul verður ikki veittur til rakstur, reingerð og viðlíkahald av hjálpartólum.

Stk. 2. Stuðul verður tó veittur til battaríðir til elkoyristólar og til onnur hjálpartól, ið ikki kunnu keypast í vanligum handli, og har tað ikki verður mett ráðiligt, at brúkarin sjálvur skiftir battaríini.

§ 9. Stuðul til umvælingar og útskiftan av hjálpartólum verður veittur, tá slitið stavar frá vanligum brúki av hjálpartólinum.

§ 10. Stuðul verður ikki veittur til hjálpartól, sum eru til felags nýtslu til persónar á sambýlum, bústovnum, dagstovni el.l. ella til útgerð, sum er at meta sum vanligt innbúgv á viðkomandi stovni.

Stk. 2. Stuðul verður tó veittur til persónar sbrt. stk. 1, tá ið talan er um persónlig hjálparráð ella til persónligt tillagað hjálpartól, tá hesi bert verða nýtt av tí einstaka og verða tikin við, tá ið viðkomandi uppiheldur sær uttan fyri stovn sbrt. stk. 1.

Stk. 3. Koyristólur, ið skal lagast til tann einstaka, og sum tann einstaki hevur tørv á størsta partin av degnum, er at meta sum persónlig hjálpartól.
Stk. 4. Hjálparráð kann í serligum føri útvegast til arbeiðspláss, tá útgerðin er neyðug fyri, at persónur kann vera í vinnu. Vanlig útgerð, ið má roknast at hoyra arbeiðsplássinum til, er ikki at meta sum hjálparráð. 

§ 11. Stuðul verður ikki veittur til hjálparráð, ið verða nýtt í virksemi hjá øðrum myndugleika.

Stk. 2. Stuðul verður ikki veittur til hjálparráð at nýta í sambandi við viðgerð og eftirviðgerð, ið sjúkrahús hevur ábyrgdina av.

Stk. 3. Stuðul verður ikki veittur til hjálparráð at nýta í sambandi við sjúkraviðgerð og røkt hjá heimarøktini.

Stk. 3. Stuðul verður ikki veittur til hjálparráð at nýta í undirvísing hjá skúlaverkinum.

§ 12. Stuðul verður ikki veittur til hjálparráð, ið einans skulu nýtast í sambandi við frítíðarvirksemi. 

§ 13. Stuðul til heilivág og útgerð í sambandi við heilivág er ikki fevnt av hesi kunngerð.

Kapittul 3

Serligar reglur fyri ávís hjálparráð

§ 14. Stuðul verður veittur til serbrillugløs og serlinsur um fyritreytirnar sbrt. fylgiskjal 1 eru til staðar.

§ 15. Stuðul verður veittur til húðkrem/masku at fjala misprýðandi móðurmerki ella arr á høvdi og hálsi, og til krem at nýta á høvdi og andliti aftaná húðvevnaðarflutning ella brunasár.

§ 16. Stuðul verður veittur til vanligar skógvar til persón, ið orsakað av støddarmuni á føtrunum á í mista lagi 2 skógvanummur, má keypa tvey pør av skóm. 

Stk. 2. Stuðulin verður veittur eina ferð um árið til helvtina av samlaðu útreiðslunum, tó í mesta lagi 700 kr..

§ 17. Stuðul verður veittur til útreiðslur av ortopediskum skógvum til persónar við varandi og umfatandi fótavskapi sbrt. fylgiskjali 2.

Stk. 2. Persónar, ið eru 18 ár og eldri rinda sjálvir 700 kr. fyri hvørt parið, og fyri børn og ung undir 18 ár verður rindað 400 kr. fyri hvørt parið. 

Stk. 3. Stuðul sbrt. stk. 1 verður fyrstu ferð veittur til tvey pør av skóm, og hereftir til eitt par um árið. 

Stk. 4. Stuðul verður veittur til ortopedisk fótinnlegg til vanligar skógvar um hetta bøtir um avleiðingarnar av fótavskapi hjá umsøkjara og um umsøkjari annars hevði verið ávístur til at nýta ortopædiskar skógvar.

§ 18. Stuðul verður veittur til kompressiónssokkar til persónar við ringari, varandi sjúku í blóðrenslinum.

Stk. 2. Stuðul verður veittur til 2 pør um árið og er egingjaldið 200 kr. fyri hvørt parið.

§ 19. stuðul verður veittur til hárkoll til persónar við varandi sjúku, ið hevur við sær munandi hártap.

Stk. 2. Persónar, sum mugu nýta hárkoll alla tíðina, fáa stuðul til 2 hárkollar árliga.

Stk. 3. Fyri persónar 18 ár og eldri er egingjaldið 3.000 kr. árliga. 

§ 20. Stuðul verður veittur til meirútreiðslur til serkost til persónar við diabetes, cystiska fibrosu, cøliaki og annað ovurviðkvæmi. 

Stk. 2. Almannastovan ger við støði í fyriliggjandi kanningum metingar um hvussu stór meirútreiðslan er, sum endurrindað verður fyri.

Stk. 3. Persónar við cystiskari fibrosu fáa stuðul til meirútreiðslur til serkost sambært tilmæli frá viðkomandi serlækna. 

§ 21. Stuðul verður veittur til tannprotesir um talan er um funktionelt oyðileggjandi ella kosmetiskt misprýðandi avleiðingar av

1) vanlukkutreytaðum skaða á tyggiorgan(tenn, munn, kjálkabein og umgevandi vevna)

2) neyðugari læknaligari ella tannlæknaligari viðgerð, sum hevur við sær skaðar á tyggiorgan

3) viðføddir álvarsligir skeivleikar, sum ávirka tyggigagnið

Stk. 2. Stuðul verður bert veittur sbrt. stk. 1, nr. 1 um trygging ikki tekur við.
Stk. 3. Stuðul verður veittur til viðgerð, sum er neyðug til ger og fastger av protesum sbrt. stk.1, ið ikki er fevnt av virksemi hjá heilsuverkinum.

Stk. 4. Stuðul verður ikki veittur til viðlíkahald av tannprotesu sbrt. stk. 1.

(Tørvur er á avkláringum við Heilsuverkið um ábyrgdarbýtið her)

Kapittul 4

Minstamark

§ 22. Stuðul verður ikki veittur til hjálparráð ella hjálpartól, ið kosta undir 500 kr. at útvega.

Kapittul 5

Umsiting

§ 23. Almannastovan umsitur stuðul til hjálparráð og hjálpartól til útlán.

§ 24. Almannastovan skrásetir øll hjálpartól, ið verða veitt sum lán.

Kapittul 6
Kærumyndugleiki
§ 25. Avgerðir tiknar sambært hesi kunngerð kunnu kærast til Kærunevndina í almanna- og heilsumálum innan 4 vikur eftir, at umsøkjarin hevur fingið fráboðan um avgerðina.

Kapittul 7
Gildiskoma
§ 26. Henda kunngerð kemur í gildi dagin eftir, at hon er kunngjørd.

Stk. 2. Tó kemur § 11 í gildi 1. januar 2010.

Fylgiskjal 1 (skal umsetast):

Fyritreytir fyri at fáa stuðul til brillur og linsur: 

1) Uregelmæssig hornhinde (irregulær astigmatisme) ved fx keratokonus, hornhindear m.v. 

2) Defekter i regnbuehinden, fx aniridi, kolobom, albinisme, samt følger efter fx skader eller operation. 

3) Løs øjenlinse ( ektopi ), følger efter operation i barnealderen for grå stær ( afaki ). 

4) Smertende øjenlidelser, fx blærer på hornhinden ( keratitis bullosa ) eller kronisk hornhindesår. 

5) Stærkt skæmmende øjenlidelser. 

6) Sygdomsbetinget dobbeltsyn uden mulighed for operativ korrektion. 

7) Sygdomsbetinget lysoverfølsomhed ( fotofobi ) ved fx retinitis pigmentosa, akromatopsi, øjenkomplikationer ved diabetes, makula degeneration. 

8) Ekstreme optiske synsfejl karakteriseret ved, at etableringen af forbedret synsfunktion kun kan opnås med specialfremstillede brilleglas eller kontaktlinser. 

9) Børn og unge registreret i synsregistret ved Kennedy Centeret. 

10) Afaki kombineret med synsfeltsdefekter efter indstilling fra Kennedy Centeret. 

11) Myopi større end eller lig med -7 kombineret med kikkertsynsfelt på 10 grader eller derunder 

12) Ptosebriller (specialstel) 

13) Hypermetrop > + 7 i højst brydende plan til børn indtil 10 år 

14) Andre medicinsk-optisk definerede, varige øjenlidelser af tilsvarende sværhedsgrad efter indstilling fra Kennedy Centeret. 

Fylgiskjal 2 (skal umsetast)

Fyritreytir fyri at fáa stuðul til ortopediskar skógvar ella ortopedigsk fótinnlegg:  

1) Leddegigt med svært forfodsfald og tådeformiteter (indlæg eventuelt suppleret med gængesål). 

2) Sårdannelser med risiko for sår i fodsålen med føleforstyrrelser som følge af sukkersyge, kroniske nervelidelser eller ved svær kompromittering af blodomløbet (kredsløbsinsufficiens). 

3) Svært forfodsfald ved samtidigt dårligt blodomløb, fx klostillede tæer, hammertæer, deforme ledhoveder på mellemfodsknoglerne. 

4) Stiv fodrod - medfødte sammenvoksninger (coalitio), svære fejlstillinger efter brud på fodrodsknogler, kroniske ledbetændelser eller leddegigt. 

5) Erhvervet platfod som følge af degeneration. 

6) Aflastning af varigt smertende ar i fodsålen. 

7) Andre foddeformiteter af tilsvarende sværhedsgrad efter særlig begrundelse, fx svært fikseret platfod, svær slaphed af ledbånd og ledkapsler ved medfødt knogleskørhed (osteogenesis imperfecta). Der kan således ikke ydes hjælp til indlæg ved almindelig platfod eller blød platfod hos børn.

8. juli 2009


Mál: 09/00066-22


Viðgjørt: Hallbera F. West

